ՀԻՄՆԱՎՈՐՈՒՄ

«Հայաստանի Հանրապետության կառավարության 2008 թվականի մարտի 27-ի N 276-ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2008 թվականի մարտի 27-ի N 276-ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` նախագիծ) անհրաժեշտությունը պայմանավորված է ՀՀ կառավարության 15.01.2015թ.  N 111-Ն որոշման հավելված 2-ի 46-րդ կետի 4-րդ ենթակետի առաջին մասով,  բժշկագիտության շարունակական զարգացման, մասնավորապես` ՀՀ-ում իրականացվող նոր բժշկական օգնության և սպասարկման տեսակների ներդրման անհրաժեշտությամբ:  
2. Ընթացիկ իրավիճակը և խնդիրները  
Նախագծի հիմնական խնդիրը Հայաստանի Հանրապետությունում բժշկական օգնության և սպասարկման տեսակների նորացումն է:

3.Կարգավորման նպատակը և բնույթը
«Հայաստանի Հանրապետության կառավարության 2008 թվականի մարտի 27-ի N 276-ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի նպատակն է Հայաստանի Հանրապետությունում բժշկական օգնության և սպասարկման նոր տեսակների ներդնում, որոնց կիրառման դեպքում նախատեսվում է մատուցված բժշկական ծառայությունների որակի բարձրացում հիվանդությունների ճշգրիտ ախտորոշում կանխարգելում և բուժում: 
Ընդհանուր առմամբ նախագծով առաջարկվում են հետևյալ հիմնական լրացումները` բժշկական օգնության և սպասարկման ցանկի ճառագայթային ախտորոշիչ տեսակների ավելացում,  անձավաբուժական, հալոթերապևտիկ, ինտերվենցիոն առիթմոլոգիական, սոմնոլագիական տեսակների ավելացում: Մասնավորապես՝ 
· Ճառագայթային ախտորոշիչ տեսակներից պոզիտրոն-էմիսիոն տոմոգրաֆիկ սարքը  օգտագործվում է ուռուցքային հիվանդությունների կանխարգելման ու վաղ հայտնաբերման համար:
·  Դենսիտոմետրիան ոսկրերի ամրությունը որոշող հետազոտություն է, որի կիրառումը  կանխարգելում է ոսկրերի վնասվածքները, որը հիմք է հանդիսանում հիվանդությունների վաղ ախտորոշման և կանխարգելման համար: 
· Անձավաբուժական բժշկական օգնության և սպասարկման  տեսակը ներառում է հիվանդությունների    վերականգնողական բուժում, կանխարգելում  և  առողջացնում է քարանձավների  բնական  միկրոկլիմայի  պայմաններում  երկարատև  գտնվելու  շնորհիվ:  
· Հալոթերապիա բժշկական օգնության և սպասարկման  տեսակը իրականացնում է   աղաբուժում՝ աղե քարանձավների,  հանքերի, և սարքավորման   արհեստական  վերարտադրված միկրոկլիմայի  պայմաններում:
· Սոմնոլոգիա բժշկական օգնության և սպասարկման  տեսակը անքննության կամ քնի խանգարման ախտորոշումն, բուժումն և վերականգնումն է, որոնց հետ համակցված բուժվում են նաև շնչառական, սիրտ-անոթային, նյարդային համակարգերի հիվանդությունները:
· Ինտերվենցիոն առիթմոլոգիական բժշկական օգնության և սպասարկման  տեսակը սիրտ-անոթային համակարգի հիվանդությունների կանխարգելում և բուժումն է սրտի ռիթմի կարգավորման միջոցով: 
Միաժամանակ, նախագծում  առանձնացվել են այն բժշկական ոլորտները, որոնց լիցենզավորումը երեխաների բուժօգնության ոլորտում պետք է իրականացվի համապատասխան մանկական մասնագիտական հմտությունների և գործիքների կիրառման պարագայում: Այս դեպքում,  տրամադրվող լիցենզիայում նշվում է  բուժօգնության տեսակը՝ <<մանկական>> նշումով:  Իսկ այն բժշկական ոլորտները, որոնք նախագծում չեն առանձնացվել, իրականացվում են  լիցենզիայի  նույն տեսակի սահմաններում՝ ինչպես մեծահասակների, այնպես էլ մանկական ազգաբնակչության շրջանակում:
        4. Նախագծի մշակման գործընթացում ներգրավված ինստիտուտները և անձինք
Նախագծի կազմմանը մասնակցել է Հայաստանի Հանրապետության առողջապահության նախարարության աշխատակազմի լիցենզավորման գործակալությունը:
        5. Իրավական ակտի կիրառման դեպքում ակնկալվող արդյունքը
Նախագծի կիրառման դեպքում հիմնական ակնկալվող արդյունքը բժշկագիտության զարգացմանն զուգընթաց Հայաստանի Հանրապետությունում նոր պահանջարկ ունեցող բժշկական օգնության և սպասարկման տեսակների ավելացումն է, ծավալվող բժշկական օգնության և սպասարկման տեսակների իրավական կարգավորումը, դրանց անվտանգ և արդյունավետ իրականացման համար պարտադիր պայմանների և պահանջների սահմանում է: Որոշմամբ սահմանված նոր բժշկական օգնության և սպասարկման տեսակների իրականացման արդյունքում Հայաստանի Հանրապետության ամբողջ տարածքում կբարելավվի հիվանդությունների ճշգրիտ ախտորոշումը, վաղ հայտնաբերումը, կանխարգելումը և բուժումը:  
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 27-Ի N 276-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2008 թվականի մարտի 27-ի N 276-ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 27-Ի N 276-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2008 թվականի մարտի 27-ի N 276-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ անհրաժեշտ է ընդունել «Հայաստանի Հանրապետության կառավարության 2002 թվականի դեկտեմբերի 5-ի N 1936-ն որոշման մեջ լրացումներ կատարելու մասին» Հայաստանի Հանրապետության կառավարության որոշում և մշակել առողջարանային բժշկական հիմնարկների և վերականգնողական կենտրոնների համար նախատեսված պարտադիր պայմաններ և պահանջներ: 
